
За? и7. (в7, к7є – л7в). 

 

Во врeмz џно, бЁ человёкъ во їеrли1мэ, є3мyже и4мz сmмеHнъ: 
и3 человёкъ сeй прaведенъ и3 бlгочcти1въ, чaz ўтёхи ї}левы: и3 д¦ъ бЁ 
с™ъ въ нeмъ. И# бЁ є3мY њбёщано д¦омъ с™hмъ, не ви1дэти смeрти, 
прeжде дaже не ви1дитъ хrтA гDнz. И# пріи1де дyхомъ въ цeрковь. И# 
є3гдA введ0ста роди1тєлz nтрочA ї}са, сотвори1ти и4ма по њбhчаю 
зак0нному њ нeмъ, и3 т0й пріeмъ є3го2 на рукY своє1ю, и3 благослови2 
бGа, и3 речE: нн7э tпущaеши рабA твоего2, вLко, по глаг0лу твоемY, съ 
ми1ромъ: ћкw ви1дэстэ џчи мои2 спcніе твоE, є4же є3си2 ўг0товалъ пред8 
лицeмъ всёхъ людeй: свётъ во tкровeніе kзhкwмъ, и3 слaву людeй 
твои1хъ ї}лz. 


